Жалал-Абад шаардык депутаттар  кеӊешинин 
13-февраль 2025-жылдагы кезектеги V сессиясынын 
№13-токтомунун №1-тиркемеси

Жалал-Абад шаарынын мэриясынын жана шаардык кеңешинин аппаратынын, мэриянын алдындагы мекеме, ишканалардын кызматкерлерине "Мамлекеттик ипотекалык компания" ачык акционердик коомунан кезексиз алуу үчүн 
10% квотадагы батирлерди бөлүштүрүү жөнүндө
ЖОБО
1.Жалпы жоболор
1.1. Мамлекеттик Ипотекалык Компания” ААК тарабынан Жалал-Абад шаарында курулуп жаткан көп кабатуу үйлөрдөн 10% квотага сунуштоо максатында Жалал-Абад шаарынын мэриясынын, шаардык кеңештин аппараты, мэриянын алдындагы мекеме, ишканалардын кызматкерлерине кезексиз турак жай алуу боюнча «Турак жайды бөлүштүрүү жөнүндө» жобосу (мындан ары - Жобо) иштелип чыкты. 
1.2.Ушул Жобо жана ага кийинки өзгөртүүлөр «Жалал-Абад шаардык депутаттар кеңеши (мындан ары – Шаардык кеңеш) тарабынан күчүнө кирет;
1.3. Ушул Жободо каралбаган бардык башка маселелер жана шарттар Кыргыз Республикасынын мыйзамдарына ылайык жөнгө салынат жана Кыргыз Республикасынын колдонуудагы мыйзамдары жетекчиликке алынат. 

2. Турак жайды бөлүштүрүү тартиби
 2.1. Турак жайды бөлүштүрүүдө Жалал-Абад шаарынын мэриясынын алдында түзүлгөн “бөлүштүрүү тартибин аныктоо боюнча” комиссиясы (мындан ары – Комиссия)  кезекте турган адамдардын жалпы санынын негизинде турак жайды бөлүштүрүү үчүн турак жайды каржылоо аянттарынын пайыздык коэффициентин аныктайт.
2.2. Жалал-Абад шаарынын мэриясынын алдындагы ар бир мекеме-ишкана  бекитилген тартипке  ылайык бөлүштүрүп чыгат.

	             Батир 
	                      Үй-бүлө курамы

	Бир бөлмөлүү
	Бир же бир нече адамдан турат

	Эки бөлмөлүү
	Үч же андан көп адамдан турат

	Үч бөлмөлүү
	Төрт же андан көп адамдан турат 



2.3. Бөлүштүрүлгөн тизмени Жалал-Абад шаарынын мэриясынын алдындагы ар бир мекеме-ишкананын профсоюздук протоколу менен бекитип, Жалал-Абад шаарынын мэриясынын жана шаардык кеңештин аппаратында, мэриянын алдындагы мекемелерде, ишканаларда  эмгектенип  жаткан  кызматкерлерге бөлүнгөн квотадагы батирлерди  бөлүштүрүү  тартибин  аныктоо комиссиясына мекеменин жетекчисинин атынан жолдомо кат менен сунушталат . 
2.4. Тизмеге кошулуучу кызматкерлерди кезектүүлүгү жана муктаждыгы Жалал-Абад шаарынын мэриясынын, шаардык кеңештин аппараты, мэриянын алдындагы мекеме, ишканалардагы жетекчилери тарабынан аныкталат; 
2.5. Комиссияга сунушталган ар бир иш кагаздын түп нускамасынын тууралыгына маалыматты берген тиешелүү мекеме жетекчилиги жооп берет жана мыйзам алдында жоопкерчиликке тартылат.
2.6. Комиссиянын протоколдук чечиминин негизинде түзүлгѳн тизмелер   Жалал-Абад шаарынын мэрине сунушталат жана мэр тарабынан бекитилет.

3. Кезексиз турак жай алуу программасынын катышуучулары үчүн талаптар
3.1. Жалал-Абад шаарынын мэриясынын жана шаардык кеңештин аппараты, мэриянын алдындагы мекеме, ишканалардын кызматкерлерине "Мамлекеттик ипотекалык компания" ачык акционердик коомунан 10% квотага ылайык кезексиз турак жай алуу программасынын катышуучулары үчүн талаптар:
- жаш курагы программага катышууга  арыз берген  учурда 18 (он сегиз) жаштан жогору болуу;
- жалпы эмгек стажы 2 (эки) жылдан кем эмес же ошол уюмда 1 (бир) жылдан кем эмес иш стажы;
- катышуучунун, жубайынын жана катышуучунун жашы жете элек  балдарынын Кыргыз Республикасынын аймагында өзүнүн турак жайынын жоктугу;
- турак жай алуу программасына катышууга арыз берген күнгө чейин акыркы 3 жылдын ичинде катышуучуда Кыргыз Республикасынын бүткүл аймагында турак жайга  менчик  укугунун өтүшүнө байланыштуу кандайдыр  бир  жарандык-укуктук бүтүмдөрдүн  жоктугу; 
- тизмеге киргизиле турган кызматкер "Мамлекеттик ипотекалык компания" ачык акционердик коомунун расмий тизмесинде  кезекте болушу;
- тизме түзүлүп жаткан учурда кызматкер Жалал-Абад шаарынын мэриясынын жана шаардык кеңештин аппараты, мэриянын алдындагы мекеме, ишканалардын штаттык бирдигинде болуусу;
- ар бир тизмеге кошулуучу кызматкерге иштеп жаткан мекемесинин жетекчисинен сунуштама болуусу;
Үй-бүлө курамы (канча киши),  нике тууралу  күбөлүгү,  баладарынын  туулгандыгы тууралу  күбөлүгү,  салык  кызматынан  жана  социалдык  фонддон  төлөмдөр  жөнүндө  тактама, кызматкерлердин  (жубайы  же жолдошу)  Кыргыз Республикасынын  аймагында  турак  жайынын  жоктугу  жөнүндө  жана  акыркы  3-жылдын ичинде  турак жайга  менчик  укугунун  өтүшүнө  байланыштуу  кандайдыр  бир жарандык-укуктук  бүтүмдөрдүн  жоктугу  тууралу “Түндүк”  порталынан  тактамаларды камсыз кылуу.

4. Жыйынтыктоочу жоболор
4.1. Турак жайга арыз бергендердин саны турак жайды бөлүштүрүү тартибине ылайык курулган турак жайлардын санынан 10% ылайык аныкталат.
4.2. Ушул жобого ылайык атайын тизмеге кошулуу Мамлекеттик ипотекалык компаниянын расмий тизмесинде кезекте тургандар гана каралат. 
4.3. Эгерде кызматкер сунушталган турак жайдан баш тартса, ал батир алуучулардын тизмесинен чыгарылат, бирок өзүнүн “Мамлекеттик ипотекалык компаниясынын” расмий тизмесинен өчүрүлбөйт.
4.4. Кызматкер учурда белгиленген муниципалдык мекеменин штаттык бирдигинде туруусу зарыл;
4.5. Кезексиз турак жай алуу “Мамлекеттик ипотекалык компания” тарабынан бекитилген шарт менен берилет жана келишим “Мамлекеттик ипотекалык компания” менен түзүлөт. 
4.6. Эки же үч бөлмөлүү батирлер жок болгон учурда же башка себептерден улам программанын катышуучусу арыз берүүгө же азыраак аянттагы батирди тандоого укуктуу.


Жооптуу катчы								О.Эшенкулов



